
Izvještaj sa seminara
EDUKACIJA EDUKATORA
„Obuka o integrisanju principa ravnopravnosti polova u obukama“

Banjaluka, CEST RS, 21. oktobar 2014. godine
U okviru projekta reforme roda i pravosuđa u Bosni i Hercegovini, koji provode Ženevski centar za kontrolu oružanih snaga (DCAF) i Atlantska inicijativa, u saradnji sa Centrom za edukaciju sudija i tužilaca u Republici Srpskoj, u Banjaluci je dana 21. oktobra 2014. godine, održan seminar namijenjen edukatorima Centra na temu integrisanja principa ravnopravnosti polova u obuke.  Seminaru/radionici je prisustvovalo  8  edukatora, a radionicom su rukovodile prof. dr Ivanka Marković, redovni profesor Pravnog fakulteta, Univerziteta u Banjaluci, dr Majda Halilović, voditeljica istraživačkog odjela u nevladinoj organizaciji Atlantska inicijativa, te Maida Ćehajić, koordinatorica projekta „Rod i reforma pravosuđa u BiH“.
Seminar je bio koncipiran u tri dijela. U prvom dijelu seminara, edukatorica Ćehajić je učesnike upoznala sa sa osnovnim karakteristikama i različitostima između pojmova rod i pol, načinima na koji se isti definišu, te ulogama roda i pola kako u svakodnevnom životu, tako i u obukama.
Edukatorica Halilović je učesnicima govorila o uvrštavanju principa ravnopravnosti polova u programe obuka, te je prezentovala rezultate istraživanja na ovu temu provedenog upravo u pravosudnim institucijama u Bosni i Hercegovini, dok je profesorica Marković iznijela niz primjera iz pravne prakse, a koji se odnose na pitanja ravnopravnosti polova.

Također, u toku edukacije su organizovane i praktične vježbe, a mora se istaći da je ovaj seminar, bez obzira na slab odziv učesnika, bio veoma interesantan, da su učesnici bili izuzetno aktivni, a diskusija vrlo konstruktivna, što je na kraju, i rezultiralo izuzetnom uspješnošću obuke, a što je vidljivo i iz evaluacijskih upitnika i iz komentara samih učesnika.                                                
                                                                                                       Podnosilac izvještaja:

                                                                                                        Vanja Pavlović
                                                                                                       Načelnik Sektora za

                                                                                                           početnu obuku

